
GOUVENE CUOMO ANONSE APLIKASYON OUVRI POU PWOGRAM EMPIRE STATE FELLOWS 2013-2015 LAN 

 

Pwogram lan Ofri Posiblite Fòmasyon pou Travay Elaborasyon Politik nan Gouvènment NYS 

 

Gouvènè Andrew M. Cuomo te anonse jodi a pwosesis aplikasyon ouvri kounye a pou dezyèm klas 

Empire State Fellows a. Pwogram Empire State Fellows de zan an prepare yon nouvo jenerasyon dirijan 

pou jwe wòl nan elaborasyon politik gouvènman Eta New York. Premye kou 2012-2014 yo te kòmanse 

nan mwa Septanm lane pase ak Fellows kap travay nan ajans ak nan Executive Chamber a.  

“Premye klas Empire State Fellows la te pote talan ak enèji eksepsyonèl nan gouvenman eta a, epi li 

patisipe aktivman nan administrasyon li an,” te deklare Gouvènè Cuomo. “Nou espere resevwa yon 

nouvo klas ane sa ki pral gen ladan eksperyans travay dirèk nan pi wo nivo gouvenman Eta New York ka. 

Mwen envite pwofesyonèl kalifye ki enterese pou yo aplike.”  

Pou aplike nan Empire State Fellows Program lan, kandida yo dwe emel yon lèt kouvèti, yon kourilòm 

vite, yon deklarasyon pèsonèl kap eksplike enterè yo nan Empire State Fellows Program lan, ak de lèt 

rekòmandasyon nan adrès fellows@exec.ny.gov. Tout aplikasyon dwe rive pou pi ta vandredi 12 avril 

2013 avan minwi pou yo konsidere yo.  

Gouvènè Cuomo pral nonmen Empire State Fellows ki seleksyone yo nan pozisyon anndan branch 

egzekitif la kote kalifikasyon yo koresponn ak bezwen gouvenman eta a. Fellows yo pral travay 

etwatman ak ofisyèl administrasyon senyò epi pral patisipe nan desizyon politik yo pou transfòme eta 

nou an. Yo pral angaje yo tou nan seminè pou devlòpman edikasyon ak pwofesyon ki prepare yo pou 

travay kòm lidè gouvenman otantik ak moral. Loreya yo ka jwenn òf pou yo rete sèvinan gouvenman eta 

a apre yo fini pwogram lan.  

Y ap chwazi kandida yo sou baz eksperyans akademik ak pwofesyonèl yo, sou prèv yo bay sou kalite yo 

kòm lidè, sou angajman yo pou sèvis piblik, sou ladrès yo nan kominikasyon, ak sou kreyativite yo. 

Aplikan yo ta dwe gen yon diplòm avanse ak omwen twazan eksperyans nan travay pwofesyonèl. Yo ka 

konsidere yon aplikan ki gen sèlman yon Lisans si aplikan an genyen reyalizasyon pwofesyonèl apresyab. 

Kandida yo dwe sitwayen ameriken. Anplwaye kap travay nan branch lejislatif ouben egzekitif Eta New 

Yor pa kapab Empire State Fellows.  

Empire State Fellows Program la fè pati New New York Leaders Initiative Gouvènè Cuomo a kap 

anplwaye jenn pwofesyonèl  ak elèv nan kolèj kalifye pou sèvi nan gouvenman an. Pou jwenn plis 

enfòmasyon, ale sou Entènèt nan sitwèb www.NewNYLeaders.com. 

